
N XUNTA 4 DEPORTE
DE GALICIA b GALEGO B o

CONVENIO DE PATROCINIO ENTRE A FUNDACION DEPORTE GALEGO E A

ENTIDADE CLUB DEPORTIVO LUGO SAD, PARA O 2019

Santiago de Compostela, 22 de outubro de 2019

REUNIDOS

Dunha parte a FUNDACION DEPORTE GALEGO, con C.I.F G15769383, representada
neste acto pola persoa do Presidente do seu Padroado, en calidade de Secretario Xeral
para o Deporte da Xunta de Galicia, Don José Ramén Lete Lasa, en virtude das
facultades que ten conferidas. En diante Fundacion.

Doutra parte a Entidade, Club Deportivo Lugo SAD con C.I.F. A27447382, representada
por Don Constantino Saqués Pereira, con D.N.I 33852458T, en virtude das facultades
que lle son conferidas polos poderes presentados perante a Fundacién. En diante, a
Entidade.

EXPONEN

Que a Fundacion, entidade fundacional do sector publico de Galicia, ten por
finalidade a promocién do deporte na Comunidade Auténoma galega, en cuxa
consecucién estd capacitada para a realizacion de distintas actuacions, en
colaboracion con institucions e empresas, tanto publicas como privadas.

Que o0 22 de marzo de 2019 asinouse o acordo de colaboracién entre a
Secretaria Xeral da Igualdade da Vicepresidencia e Conselleria de Presidencia,
Administracions Publicas e Xustiza e a Secretaria Xeral para o Deporte, para
desenvolver medidas previstas no Pacto de Estado contra a violencia de xénero.
En dito acordo a Secretaria Xeral para o Deporte e a Secretaria Xeral de
Igualdade acordaron o desenvolvemento de campanas especificas contra a
violencia de xénero en espazos deportivos, que deben ser desenvoltas pola
Fundacioén Deporte Galego.

Que en desenvolvemento do acordo indicado no punto anterior a Fundacion
Deporte Galego, ten aprobado o Plan de Patrocinio dos Equipos de Alta
Competicion Profesional de Galicia 2019, tendo por destinatarias aquelas

entidades que na tempada 2018/2019 conten con equipos deportivos que
participen en competicions profesionais as que fai referencia o Real Decreto
1251/1999, de 16 de xullo, sobre sociedades andénimas deportivas, na sua
disposicion adicional sexta “Competicions profesionais”. En diante, o Plan.

IV. Que os obxectivos do Plan son os de prevencidn e sensibilizacion fronte a
violencia de xénero, configurandose a Secretaria Xeral da Igualdade da
Vicepresidencia e Conselleria de Presidencia, Administracions Publicas e Xustiza
como patrocinador oficial do plan xunto a Fundacién Deporte Galego.

V. Que a Entidade conta cun equipo participante nunha das competicions incluidas
no ambito obxectivo do Plan. En diante o Equipo.

VI. Que a Entidade presentou solicitude para acollerse ao Plan.

VII. Que logo da correspondente tramitacion do expediente, a Entidade cumpre os
requisitos para a formalizacion coa Fundacion, dun convenio de patrocinio con
motivo do Plan.

VIIl.Que conforme a todo o referenciado, as Partes, recofiecéndose plena
capacidade, conveinen en subscribir o presente convenio de patrocinio.

ESTIPULACIONS

Primeira.- Obxecto

E obxecto do presente convenio regular a actividade de patrocinio a realizar pola
Fundacion Deporte Galego e a Secretaria Xeral da Igualdade respecto do Equipo,
como consecuencia do Plan de Patrocinio dos Equipos de Alta Competicion Profesional
de Galicia 2019 co obxecto principal de promover a prevencion e sensibilizacion fronte
a violencia de xénero en espazos deportivos de acordo co Plan.

Este patrocinio sera desenvolvido conforme a solicitude presentada pola Entidade, asi
como de conformidade co establecido no Plan de Patrocinio dos equipos de Alta
Competicion profesional de Galicia 2019. Ambos documentos obrigan as partes e se
incorporan como anexos do presente convenio, formando parte do mesmo

Segunda.- Obrigas das partes

A Entidade vén obrigada a desenvolver as actuacions e obrigas recollidas na solicitude
presentada a Fundacion, asi como as establecidas no Plan de Patrocinio dos equipos
de Alta Competicion Profesional de Galicia 2019 aprobado a estes efectos, sendo todos
estes documentos obrigatorios para as partes.

A Entidade velara pola igualdade efectiva entre mulleres e homes asi como cumprira o
establecido na Lei 19/2007, do 11 de xullo, contra a violencia, o racismo, a xenofobia e
a intolerancia no deporte.

A Fundacion, pola sua parte, comprométese a abonar ao equipo a cantidade indicada
na clausula seguinte pola actividade de patrocinio.

Terceira.- Pagamento e partida orzamentaria

O importe do presente convenio ascende a 40.000 €, mais o 21% de I.V.E. (8.400 €).
Total: 48.400 €, I.V.E. incluido.

Este importe sera abonado en dous prazos:

a) O 80% do importe unha vez asinado o convenio, recibida a correspondente
declaracion responsable e xustificacion grafica de ter adquiridos e listos para a
sua utilizacién os soportes, videopantaias, U televisiva e os videos para as
accidns publicitarias previstas no apartado 4.1. do plan (Anexo Il) e presentada,
a través do Sistema Electrénico de Facturacién da Comunidade Auténoma de
Galicia https://factura.conselleriadefacenda.es/eFactura_web/, a correspondente
factura emitida pola Entidade de conformidade coa Fundacién Deporte Galego.
No concepto da factura farase constar “Primeiro pago do convenio de patrocinio
formalizado entre a Fundacion Deporte Galego e o Club Deportivo Lugo SAD ao
abeiro do Plan de Patrocinio aos equipos de alta competicion deportiva
profesional de Galicia para o ano 2019 (80%)”.

b) O 20% restante aboarase a partir do 31.12.2019, unha vez rematadas todas as
actividades e competicions do exercicio 2019 e unha vez presentada, a través
do Sistema Electronico de Facturacion da Comunidade Autdbnoma de Galicia
https://factura.conselleriadefacenda.es/eFactura_web/, a correspondente factura
emitida pola Entidade con data 31.12.2019, acompanada da correspondente
declaracion responsable e xustificacion grafica do cumprimento das obrigas
(Anexo lll). Asemade, debera acompanar declaracién responsable das axudas
solicitadas as distintas administracions publicas competentes ou a entidades

privadas, con indicacion das concedidas ou pendentes de resoluciéon, e de que
os ingresos obtidos con motivo da actividade patrocinada (transmitir contidos
relacionados coa loita pola tolerancia, igualdade e non violencia de xénero no
deporte e na vida) non xeraron superavit ou, en caso contrario, informado de cal
€ ese excedente ao fin de proceder a reducion do importe final a pagar na contia
que exceda o equilibrio entre ingresos e gastos da actividade patrocinada
(Anexo IV). Finalmente, sera necesario tamén a correspondente conformidade
da Fundacién Deporte Galego. No concepto da factura farase constar “Segundo
pago do convenio de patrocinio formalizado entre a Fundacién Deporte Galego e
o Club Deportivo Lugo SAD ao abeiro do Plan de Patrocinio aos equipos de alta
competicion deportiva profesional de Galicia para o ano 2019 (20%)”.

A data limite para presentar toda a documentacién relativa aos dous prazos de
xustificacién e pagamento sera o 31 de xaneiro de 2020. En caso de non ter presentada
a documentacion nesta data, perderan o dereito ao cobro das cantidades pendentes.

O presente convenio de patrocinio sera financiado con cargo aos orzamentos da
Fundacién Deporte Galego para o ano 2019, e concretamente con cargo a partida
orzamentaria (5. Outros Gastos), dado que no orzamento vixente para o exercicio 2019
disponse de financiamento suficiente para os presentes convenios con cargo a partida
sinalada anteriormente. O importe dos convenios esta a ser financiado con fondos do
Pacto de Estado contra a Violencia de Xénero (Ministerio da Presidencia, Relacions
coas Cortes e Igualdade)

Cuarta.- Vixencia

O prazo de vixencia estenderase entre a data de sinatura do convenio e o 31 de
decembro de 2019.

A Entidade debera acreditar o cumprimento das obrigas asumidas en virtude do
convenio, momento a partir do cal quedara resolto de pleno dereito sen necesidade de
comunicacion previa entre as partes.

Quinta.- Exencién de responsabilidade

A Fundacion e a Secretaria Xeral da Igualdade quedaran exoneradas de calquera tipo
de responsabilidade fronte a terceiros por danos de calquera indole que puideran ser
causadas por calquera elemento, activo ou soporte publicitario, que contefa os seus
logotipos ou marcas.

Asemade, a Fundacién e a Secretaria xeral da Igualdade non seran responsables,
principais nin subsidiarios, respecto de obrigas ou sanciéns de calquera indole que
puideran ser impostas a Entidade ou ao Equipo, comprometéndose a Entidade a
manter indemne a Fundacion e a Secretaria Xeral da Igualdade, mediante o pago das
mesmas.

Sexta.- Incumprimentos, penalizacions,modificacién e rescisién do convenio

Estarase ao disposto no Plan de Patrocinio dos Equipos de Alta Competicion
profesional de Galicia 2019.

A Fundacién e a Entidade poderan crear unha comisién de seguimento do convenio co
fin de realizar a coordinacion e o seguimento das actividades conxuntas programadas,
asi como co fin de velar polo cumprimento do presente convenio. Esta comisiéon estara
formada por un representante da Fundacion e outro do Equipo, asi como por un
secretario designado pola Fundacién, que actuara nas reunidéns da comision con voz
mais sen voto.

Sétima.- Transparencia e bo goberno

De conformidade co artigo 17 da Lei 1/2016, do 18 de xaneiro, de transparencia e bo
goberno, e co artigo 15 da Lei 9/2007, do 13 de xufo, de subvenciéns de Galicia a
Fundaciéon Deporte Galego publicara na sua paxina web oficial a relacion das persoas
patrocinadas e o importe dos patrocinios concedidos. Incluira, igualmente, as sancions
que, como consecuencia de incumprimentos na actividade de patrocinio, pudieren
imponerse nos correspondentes rexistros publicos, polo que a presentacion da
solicitude leva implicita a autorizacion para o tratamento necesario dos datos das
persoas beneficiarias e a referida publicidade.

En virtude do disposto no artigo 4 da Lei 1/2016, do 18 de xaneiro, de transparencia e
bo goberno, as persoas fisicas e xuridicas beneficiarias de subvencions estan
obrigadas a suministrar & Administracién, ao organismo ou a entidade das previstas no
artigo 3.1 da Lei 1/2016 a que se atopen vinculadas, previo requirimento, toda a
informacion necesaria para o cumprimento por aquela das obrigas previstas no Titulo |
da citada lei.

Tameén remitira para a sua publicacién no Diario Oficial de Galicia, dentro dos primeiros
vinte dias dos meses de xaneiro, maio ou setembro do ano 2019, en funcién de cando
se formalicen os convenios de patrocinio, unha relacion dos que se subscriban referida
ao cuadrimestre anterior. Nesta relacién sinalarese con claridade o importe dos
mesmos, o obxecto do convenio e a persoa ou entidade destinataria.

LETE LASA, JOSE RAMON
31/10/2019 14:10:02

Asinado por:

Cargo: Pres
Data e hora:

Cargo: Representante (Club Deportivo Lugo, S.A.D.)

Asinado por: SAQUES PEREIRA, CONSTANTINO
Data e hora: 30/10/2019 16:35:07

Asi mesmo, a Fundacién remitira copia dos convenios formalizados ao rexistro publico
de convenios da Xunta de Galicia, segundo o establecido na normativa reguladora
deste.

Oitava.- Consentimento para a publicidade de datos persoais que figuran no
convenio.

Os asinantes do convenio, manifiestan seu consentimento ou autorizacién para que os
seus datos persoais que consten no convenio, € mailo resto das especificacions
contidas no mesmo, podan ser publicados no Portal da Transparencia e Goberno
Aberto da Xunta de Galicia.

Novena.- Réxime Xuridico

O contido e efectos do presente convenio quedaran suxeitos as normas do Dereito
comun.

As cuestions litixiosas xurdidas acerca da sua interpretacion, modificaciéon, resolucion e
efectos que non podan ser resoltas no seo da Comisién de seguimento e interpretacion,
seran sometidas ao cofiecemento da Xurisdiccion Civil, renunciando as partes a
calquera outro foro que puidera corresponderlles.

Dando mostra de conformidade con todo o sinalado neste documento, asinan as partes
0 mesmo e a un so6 efecto, no lugar e data sinalados no encabezado.

Pola Fundacién Deporte Galego Pola Entidade

Asdo.: José Ramon Lete Lasa Asdo.: Constantino Saqués Pereira

